
ᐋᕐᓗᐃᑦ 

ᓯᕿᓂᕐᒥᐅᑦ 

ᑕᕐᕋᒥᐅᑦ 

British Columbia ᓯᑦᔭᖓᓂᒥᐅᑦ 

ᑕᕆᐅᑐᐃᓐᓇᒥᐅᑦ 

ᐅᑭᐅᕐᑕᑐᒥᐅᔦᑦ 

 

ᓀᓪᓕᑎᕐᓯᒪᔪᖅ ᑐᓴᕐᑎᓯᐅᑎᒃ 

 

ᐋᕐᓗᐃᑦ ᖃᓄᐃᓕᖓᓂᖏᓐᓂᒃ ᐅᓂᒃᑳᑦ 

 

ᐋᕐᓗᐃᑦ ᓇᓗᓇᑦᔭᖏᑦᑐᑦ ᓯᕐᕐᑯᐊᖏᑦ ᑕᑯᑐᐃᓐᓇᓱᒋᑦ, ᐱᖓᓱᓂᒃ ᓯᓇᕐᕈᓕᐅᔮᕐᑐᒥᒃ ᖁᓖᒥᒍᑦ 

ᐊᖑᐊᒍᑎᓖᑦ ᑕᐅᑦᑐᖃᕐᓱᑎᒃ ᕿᕐᓂᑕᒥᒃ ᖃᑯᕐᑕᒥᓪᓗ.  ᐊᑕᐅᓰᑐᐃᓐᓇᐅᒋᐊᖏᑦ ᐊᕐᕕᓴᔦᑦ 

ᐃᓕᑕᕆᔭᐅᔪᑦ, ᑭᓯᐊᓂ ᓱᑯᐃᔦᓂᑎᒍᑦ ᖃᓄᐃᑦᑐᓴᔭᓪᓚᕆᐅᓂᖏᑦ ᓱᓕ ᐅᖄᖃᑎᒌᒍᑕᐅᔪᑦ ᐅᓪᓗᒥᒧᑦ. 

 

ᓇᓃᓲᑦᓴᔭᐅᓂᖏᑦ 

 

ᑕᓪᓕᒪᑦ ᓇᔪᓗᐊᖕᖑᐊᓲᑦ ᓇᓗᓀᕐᑕᐅᓯᒪᔪᑦ- ᑲᓇᑕᐅᑉ ᑕᕐᕋᖓᓂ (1 ᐊᑦᓛᓐᑕᐅᑉ ᑕᕐᕋᕙᓯᖓᓂ 

ᐅᑭᐅᕐᑕᑐᒥᓪᓗ), ᓯᑕᒪᓪᓗ British Columbia ᓯᑦᔭᖏᓐᓂ ᐃᒪᑐᐃᓐᓇᖓᓂᓗ (2. ᑕᕐᕋᒥᐅᔦᑦ, 3. 

ᓯᕿᓂᕐᒥᐅᔦᑦ, British Columbia ᓯᑦᔭᖓᓂᒥᐅᔦᑦ ᑕᓪᒪᐅᒍᑎᖏᓪᓗ ᑕᕆᐅᑐᐃᓐᓇᒥᐅᔦᑦ).  British 

Columbia ᒥᐅᔦᑦ ᑕᕆᐅᑐᐃᓐᓇᒥᐅᔦᓪᓗ ᐊᑦᔨᒌᖕᖏᓂᖃᕐᐳᑦ ᖃᐅᔨᓴᕐᑕᐅᓯᒪᓂᕐᒥᒍᑦ, ᐊᐅᒥᑎᒍᑦ 

ᓇᑭᒥᐅᔭᐅᓂᕐᒥᒍᑦ ᐊᒻᒪᓗ ᐱᐅᓯᕐᒥᑎᒍᑦ (ᐊᕐᕕᐅᖃᑎᒥᓃᓕᕋᒥᒃ, ᑐᓵᓂᕐᒥᒍᑦ ᓂᕿᑦᓴᓯᐅᕐᓂᒥᒍᓪᓗ); 

ᑌᒃᑯᐊᓗ ᓯᑕᒪᑦ ᐃᓕᒃᑰᑎᕐᑐᑦ British Columbia-ᒥ ᑲᒪᒋᐅᑎᓲᒍᑦᔭᖏᑦᑐᑦ.  

ᑐᑭᓯᑦᓯᐊᕈᑕᐅᒍᓐᓇᑐᓂᒃ ᐱᑕᖃᑦᔭᖏᒻᒪᑦ, ᐋᕐᓗᐃᑦ ᐊᑦᓛᓐᑎᐅᑉ ᑕᕐᕋᕙᓯᖓᓂᒥᐅᔦᑦ ᑲᓇᑕᐅᓪᓗ 

ᐅᑭᐅᕐᑕᑐᖓᓂ ᑖᒃᑯᓭᓐᓇᓴᔭᐅᔪᕆᔭᐅᔪᑦ. 

 

ᐊᕕᑦᑐᓯᒪᓂᖏᑦ 

 

ᐊᕐᕕᖃᓲᒍᕗᖅ ᓇᓂᓕᓛᖅ ᓯᓚᕐᔪᐊᑦ ᑕᕆᐅᖏᓐᓂ.  ᑲᓇᑕᒥ, ᐊᒥᓱᒐᓚᐅᕗᑦ ᓇᔪᓲᑦᓴᔭᖏᑦ 

ᖃᐅᔨᒪᔭᐅᔪᑦ.  British Columbia ᒦᓲᑦᓴᔦᑦ ᑖᕙᑦᓱᒪ ᓯᑦᔭᖏᓐᓃᓲᑦ, ᓯᕿᓂᕐᒥᐅᓴᔦᑦ Vancouver 

ᓯᑦᔭᖓᓃᕙᓪᓗᓲᑦ ᐊᐅᔭᒥ ᐅᑭᐊᑦᓴᒥᓗ, ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᖅ ᑕᑯᔭᐅᒍᓐᓇᕋᓗᐊᕐᒥᓱᑎᒃ; 

ᑕᕐᕋᒥᐅᔦᑦ Vancouver ᕿᑎᐊᓂ ᑕᑯᔭᐅᕙᓪᓗᓲᑦ ᐊᓛᔅᑲᐅᑉ ᓯᕿᓂᕙᓯᖓ ᑎᑭᑦᓱᒍ ᐊᐅᔭᒥ 

ᐅᑭᐊᑦᓴᒥᓗ.  ᓇᓃᓲᒍᓂᖏᑦ ᓯᕿᓂᕐᒥᐅᓴᔦᓪᓗ ᑕᕐᕋᒥᐅᑦᓴᔦᓪᓗ ᐊᐅᔭᐅᒍᓐᓀᒪᑦ ᐅᑭᐊᑦᓴᐅᒍᓐᓀᒪᓪᓗ 

ᖃᐅᔨᒪᔭᐅᓪᓗᐊᔭᖏᑦᑐᑦ.  ᑕᕆᐅᑐᐃᓐᓇᒥᐅᑦ ᐋᕐᓗᐃᑦ ᑕᑯᔭᐅᓗᑭᓪᓗᐊᔭᖏᑦᑐᑦ ᑭᓯᐊᓂ ᓯᑦᔭᑎᒍᑦ 

ᐃᖏᕐᕋᑲᑦᑕᓲᒍᓂᖏᑦ ᖃᐅᔨᒪᔭᐅᔪᑦ.  ᐋᕐᓗᐃᑦ ᐊᑦᓛᓐᑕᐅᑉ ᑕᕐᕋᕙᓯᖓᓂ ᐅᑭᐅᕐᑕᑐᒥᓪᓗ 



ᐊᓪᓚᑕᐅᒍᑎᖃᓯᒪᓪᓗᐊᔭᖏᑦᑐᑦ, ᑭᓯᐊᓂ ᓇᓂᑐᐃᓐᓈᓲᑦ ᑕᑯᔭᐅᓂᕐᓴᐅᓲᒍᑦᓱᑎᒃ Newfoundland 

ᓯᑦᔭᖏᓐᓂ, ᐆᓐᓃᓄᓇ ᑖᕙᓂᕙᓪᓗᖅ ᑭᓯᐊᓂ ᕿᓂᕐᑕᐅᖃᑦᑕᓯᒪᒐᒥᒃ. 

 

ᓇᔪᒐᖏᑦ 

ᐋᕐᓗᐃᑦ ᑕᕆᐅᓪᓚᕆᐅᒐᓗᐊᒥ ᓇᔪᒐᖃᕈᓐᓇᑐᑦ, ᓂᓪᓕᒪᑦᓴᓗᐊᕐᕐᑲᔭᕋᑎᒃ ᐃᓱᕐᑑᒐᓗᐊᒥᓪᓗ 

ᓇᓃᓐᓂᖏᓪᓗ ᓂᕆᒐᑦᓴᒥᓄᑦ ᑭᓯᐊᓂ ᐊᐅᓚᑕᐅᕙᓪᓗᓱᑎᒃ.  ᓯᑯ ᓵᓪᓕᕙᓪᓕᐊᑐᐃᓐᓇᑎᓪᓗᒍ 

ᐊᓯᖏᓐᓂᒃ ᓇᔪᒐᕐᑖᕙᓪᓕᐊᔪᕆᔭᐅᔪᑦ (ᓂᕿᑦᓴᖏᓪᓗ ᐃᑉᐱᒋᑦᓱᒋᑦ) ᐋᕐᓗᐃᑦ ᐅᑭᐅᕐᑕᑐᒥ. 

 

ᐱᐅᓯᖏᑦ 

 

ᐋᕐᓗᐃᑦ ᐊᑯᓂ ᐃᓅᓯᖃᓲᑦ, ᓂᕆᒐᑦᓴᓯᐅᕐᓂᒧᑦ ᐊᐅᓚᑕᐅᓪᓚᕆᑦᓱᑎᒃ.  ᐊᑕᐅᓯᐅᑦᑎᑐᑦ 

ᓇᓗᓀᕐᑕᐅᒍᓐᓇᑐᑦ ᐃᑭᖏᑎᒍᑦ ᑕᐅᑦᑐᖏᑦᑕ ᐊᓯᑦᔨᑕᕐᑑᔮᕐᓂᖏᑎᒍᑦ ᐊᖒᑎᖏᑦᑎᒍᓪᓗ.  British 

Columbia-ᒥ ᓇᔪᒐᓖᑦ ᖃᓄᑎᒋᒃ ᐃᓅᓯᖃᓲᒍᒻᒪᖔᑕ ᒥᑦᓴᐅᓵᕈᑏᑦ ᐱᔭᐅᓯᒪᕗᑦ ᐊᑦᔨᓕᐅᕆᓂᒃᑯᑦ 

ᖃᐅᔨᒪᔭᐅᑦᔭᒥᒐᓂ ᐊᓯᖏᑦ ᑌᒣᑦᓭᓇᕐᒪᖔᑕ.  ᐊᕐᓀᑦ ᐊᕐᕌᒍᓂ 80-ᓂ ᐃᓅᓯᖃᕈᓐᓇᑐᑦ ᐊᖑᑏᑦ 

40ᒥᑦ 50ᒧᑦ ᐃᓅᓯᖃᕈᓐᓇᑎᓪᓗᒋᑦ.  ᐊᕐᓀᑦ ᐱᐊᕋᕐᑖᕆᐅᓲᑦ 12ᓗ 17ᓗ ᐊᑯᓐᓂᖓᓂ 

ᐅᑭᐅᖃᓕᕐᓱᑎᒃ ᐊᑕᐅᓯᕐᒥᓗ ᐱᐊᕋᕐᑖᓲᒍᑦᓱᑎᒃ ᐊᕐᕌᒍᐃᑦ ᑕᓪᓕᒪᑕᒫᑦ.  ᑭᖑᕚᕇᑦᑕᓂᖏᑦ 26-ᒥᑦ 

29-ᒧᑦ ᑎᑭᐅᑎᓲᑦ.  ᐊᕐᓀᑦ 40 ᐅᖓᑖᓄᑦ ᐅᑭᐅᓖᑦ ᐱᐊᕋᕐᑖᕈᓐᓇᖏᕐᐸᓕᐊᓂᖓ ᓯᕕᑦᑐᓯᒪᓲᖅ.  

ᓇᔪᒐᕐᒥᓂ ᓅᓲᒍᖕᖏᑐᑦ ᐋᕐᓗᐃᑦ ᐊᑦᔨᒋᔭᐅᑦᔭᖏᒻᒥᔪᑦ ᑕᕆᐅᕐᒥᐅᑕᓄᑦ ᐆᒪᔪᓄᑦ ᐊᑕᐅᓯᐅᑦᑎᑐᑦ 

ᓅᑲᑦᑕᓲᒍᑦᔭᖏᒻᒪᑕ ᐊᕐᓇᐅᒐᓗᐊᑦ ᐊᖑᑎᐅᒐᓗᐊᑦ ᐃᓅᓕᕐᕕᕕᓂᕐᒥᓂᑦ.  ᑌᒃᑯᐊ ᓅᑲᑦᑕᓲᑦ 

ᐋᕐᓗᐃᑦ ᑌᒣᑦᑑᔮᑦᔭᒥᑎᓐᓇᒋᑦ. 

 

ᐊᑦᔨᒌᑦᔭᖏᑦᑐᓂᒃ ᐆᒪᔪᓂᒃ ᓂᕿᖃᓲᒍᒐᓗᐊᕐᓱᑎᑦ, ᓅᑦᑕᖏᑦᑐᓗ ᓅᑦᑕᑐᐃᓪᓗ ᐊᑦᔨᒌᑦᔭᖏᒻᒥᔪᑦ 

ᓂᕿᖏᑦ.  ᓅᑦᑕᖏᑦᑐᑦ ᐋᕐᓗᐃᑦ ᐃᖃᓗᑦᑐᔫᑦ, ᐱᓗᐊᕐᑐᒥᒃ Chinook-ᓂᒃ ᓵᒪᓂᓪᓗ, ᓅᑦᑕᓲᑦ 

ᐋᕐᓗᐃᑦ ᑕᕆᐅᕐᒥᐅᑕᓂᒃ ᐆᒪᔪᕕᓂᕐᑐᓲᒍᑎᓪᓗᒋᑦ.  ᑌᒃᑯᐊᓗ ᑕᕆᐅᑐᐃᓐᓇᒥᐅᔦᑦ ᐋᕐᓗᐃᑦ ᓱᓇᓂᒃ 

ᓂᕆᓲᒍᒻᒪᖔᑕ ᑐᑭᓯᒪᔭᐅᓪᓗᐊᖏᑦᑐᑦ.  ᐋᕐᓗᐃᓗ ᐊᑦᓛᓐᑕᐅᑉ ᑕᕐᕋᕙᓯᖓᓂᒥᐅᑦ ᑲᓇᑕᐅᓪᓗ 

ᐅᑭᐅᕐᑕᑐᖓᓂ ᖃᐅᔨᔭᐅᖃᑦᑕᓯᒪᔪᑦ ᑕᕆᐅᕐᒥᐅᑕᓂᒃ ᐆᒪᔪᕕᓂᕐᑐᔫᒍᒋᐊᖏᑦ ᐃᖃᓗᓐᓂᓗ. 

 

ᐅᓄᕐᓂᖏᑦ ᐊᐅᓚᒍᓯᖏᓪᓗ 

 

ᓯᕿᓂᕐᒥᐅᔦᑦ ᓅᑦᑕᖏᑦᑐᑦ 70-ᕕᓃᑦ 1974-ᒥ ᐊᒻᒪᓗ 132-ᒍᑎᓪᓗᒋᑦ ᑕᕐᕋᒥᐅᔦᑦ ᓅᑦᑕᖏᑦᑐᑦ 

1975-ᒥ, 2006-ᒥᓗ 85ᒍᔪᕕᓃᑦ ᓯᕿᓂᕐᒥᐅᔦᑦ ᑕᕐᕋᒥᐅᔦᑦ 244-ᒍᑎᓪᓗᒋᑦ.  ᑕᕐᕋᒥᐅᔦᑦ 

ᓅᑦᑕᖏᑦᑐᑦ ᐅᓄᕐᓯᕙᓪᓕᐊᑕᐅᒐᕐᓯᒪᔪᑦ ᖃᐅᔨᒪᒐᓱᐊᕐᑕᐅᓯᓚᐅᕐᓯᒪᑦᓱᑎᒃ 1970 ᐊᕐᕌᒍᖏᑦᑕ 

ᕿᑎᖓᓂ, ᓯᕿᓂᕐᒥᐅᔦᑦ ᓅᑦᑕᖏᑦᑐᑦ ᐅᓄᕐᓯᓕᐅᒥᓯᒪᔪᕕᓂᐅᒐᓗᐊᕐᒥᓱᑎᒃ 1990 ᐊᕐᕌᒍᖏᑦᑕ 

ᕿᑎᖓᓂ ᐃᑭᓪᓕᕙᓪᓕᐊᖔᓯᓯᒪᔪᑦ ᑌᒪᖕᖓᓂᑦ.  ᑕᒪᕐᒥᒃ ᑖᒃᑯᐊ ᐋᕐᓗᖏᑦ ᑕᑯᑦᓴᐅᖃᑦᑕᑐᑦ 

ᐊᕐᕌᒍᑕᒫᑦ ᐅᓄᕐᓯᐅᒥᖃᑦᑕᓂᖏᑦ ᐃᑭᓪᓕᐅᒥᑦᓱᑎᓪᓗᓃᑦ 3 ᐳᓴᒧᑦ ᐊᕐᕌᒍᓂ ᑐᖓᓕᕇᓂ.  British 

Columbia ᒥᐅᔦᑦ ᓅᑦᑕᑑᑦᓱᑎ ᐅᓄᕐᓯᕙᓪᓕᐊᓯᒪᔪᑦ ᖃᒻᒥᓕᒫᖅ ᒥᑦᓴᐅᓵᕐᑕᐅᓂᖏᑦ  243 

ᕕᓂᐅᑦᓱᑎᒃ 2006-ᒥ.  ᑕᕆᐅᑐᐃᓐᓇᒥᐅᓪᓕ ᐅᓄᕐᓂᖏᑦ 288-ᓂᒃ ᒥᑦᓴᐅᓵᕐᑕᐅᒍᑎᖃᕐᓯᒪᔪᑦ, 

ᑖᒃᑯᐊ ᑕᕆᐅᑐᐃᓐᓇᒥᐅᑦ ᑕᑯᔭᐅᓪᓗᐊᓲᒍᖕᖏᓇᒥᒃ  ᐊᐅᓚᒍᓯᖏᑦ ᑐᑭᓯᒪᔭᐅᓪᓗᐊᖏᑦᑐᑦ.  

ᐋᕐᓗᐃᑦ ᐅᓄᕐᓂᖏᑦ ᐊᑦᓛᓐᑕᐅᑉ ᑕᕐᕋᕙᓯᖓᓂ ᐅᑭᐅᕐᑕᑐᒥᓪᓗ ᖃᐅᔨᒪᔭᐅᑦᔭᖏᑦᑐᑦ. 

 



ᐱᕕᖃᓪᓗᐊᕈᑕᐅᖕᖏᑐᑦ ᐊᑦᑕᓇᕐᑐᒦᒍᑕᐅᒍᓐᓇᑐᓪᓗ 

 

ᐋᕐᓗᕕᓃᑦ ᑎᒍᔭᐅᒍᓐᓇᓯᓪᓗᐊᓚᐅᕐᓯᒪᖕᖏᓚᑦ ᐊᑦᑕᓇᕐᑐᒦᒍᑎᒋᑐᐃᓐᓇᕆᐊᓕᖏᓪᓗ ᒥᑦᓴᐅᓵᕐᓂᑯᑦ 

ᑭᓯᐊᓂ ᖃᐅᔨᔭᐅᓲᒍᑦᓱᑎᒃ.  Pacific ᓯᑦᔭᖓᓂ ᐋᕐᓗᐃᑦ ᐃᑭᓈᕐᑎᑐᐊᐱᐅᓲᑦ ᑐᖁᒍᐊᕐᓂᓴᐅᓕᕐᓂᒧᑦ 

ᐱᐊᕋᓕᐅᕈᓐᓇᖏᕐᐸᓕᐊᑐᐃᓐᓇᓂᕐᒧᓗ.  ᓇᔫᑎᓪᓗᐊᖃᑦᑕᖏᑦᑐᑦ 

ᐱᐊᕐᕐᑭᐅᖃᑎᖃᓪᓗᐊᓲᒍᒐᑎᓪᓗᒍ 

ᑲᑎᒪᓲᑦᓴᔭᕆᖕᖏᑕᒥᓂᒃ ᑕᒪᓐᓇᓗ ᐱᐅᓕᑦᓯᒐᓱᐊᕆᐊᒥᒃ ᐊᔪᕐᓇᑑᑎᑦᓯᓱᓂ.  ᓂᕆᓲᖏᑦᑕ 

ᐱᑐᐃᓐᓇᐅᖏᓐᓂᑯᖏᓐᓄᑦ ᓅᑦᑕᖏᑦᑐᑦ ᓅᑦᑕᑐᓪᓗ ᐋᕐᓗᐃᑦ ᓂᕆᓲᖏᑦ 

ᐃᑭᓪᓕᕙᓪᓕᐊᑐᐃᓐᓇᕈᓐᓇᑐᑦ ᓱᒃᑯᐸᓪᓕᐊᑐᐃᓐᓇᕈᓐᓇᓱᑎᓪᓗ.  ᑕᕆᐅᑐᐃᓐᓇᒥᐅᔦᑦ 

ᐊᑦᓛᓐᑕᐅᓪᓗ ᑕᕐᕋᕙᓯᖓᓃᑦᑐᑦ ᐅᑭᐅᕐᑕᑐᒦᑦᑐᓗ ᑌᒫᑦᓭᓇᖅ ᐱᐅᓯᖃᕐᒪᖔᑕ 

ᖃᐅᔨᒪᓇᑦᔭᖏᑦᑐᑦ. 

 

ᓱᒃᑯᓇᕐᑐᓄᑦ ᐊᑦᑕᓇᕐᑐᒦᑦᑎᑕᐅᒍᓐᓇᓂᖏᑦ Pacific ᒥᐅᔦᑦ ᐋᕐᓗᐃᑦ ᐃᓚᖃᕐᐳᑦ 

ᐅᓚᐱᑕᐅᒍᓐᓇᓂᖏᓐᓂᒃ ᑎᒥᒃᑯᑦ ᑐᓵᓂᕐᒥᒍᓪᓗ, ᐆᒪᔪᕐᓂᐊᒐᖏᑦᑕ ᓄᖑᒍᓐᓇᓂᖏᓐᓂᒃ 

ᓱᒃᑯᓇᕐᑐᓂᓪᓗ.  ᑕᒪᒃᑯᐊ ᐊᑦᑕᓇᕐᑐᒦᑦᑎᑕᐅᒍᑎᒋᒍᓐᓇᑕᖏᑦ ᐊᑕᐅᑦᓯᑯᑦ ᐊᑑᑎᑐᐃᓐᓇᕆᐊᓖᑦ.  

ᐅᕐᓱᐊᓘᑉ ᑯᕕᔨᐊᒍᓂᖓ, ᐊᐳᕐᑕᐅᓂᖏᑦ ᐅᒥᐊᕐᓄᑦ, ᓂᐅᕐᕈᑎᑦᓴᓯᐅᕐᓱᑎᒃ ᐃᖃᓗᓐᓂᐊᑐᓄᑦ 

ᐊᐳᑲᑦᑕᓂᖏᑦ ᓯᓚᐅᓪᓗ ᐊᓯᑦᔨᕙᓪᓕᐊᓂᖓ ᓱᕐᕋᐃᒍᓐᓇᒥᔪᑦ ᐋᕐᓗᓂᒃ.  ᑕᒪᒃᑯᐊ 

ᐊᑦᑕᓇᕐᑐᒦᓚᖁᐅᑕᐅᒍᓐᓇᑐᑦ ᐊᑑᑎᒍᓇᐅᒋᕗᑦ ᐋᕐᓗᓄᑦ ᐊᑦᓛᓐᑕᐅᑉ ᑕᕐᕋᕙᓯᖓᓃᑦᑐᓄᑦ 

ᐅᑭᐅᕐᑕᑐᒥᓪᓗ.  ᐋᕐᓗᐃᑦ, ᐊᑦᓛᓐᑕᐅᑉ ᑕᕐᕋᕙᓯᖓᓂ ᐅᑭᐅᕐᑕᑐᒥᓪᓗ ᐱᓯᒪᒍᓇᐅᔪᑦ 

ᐋᕐᓗᓂᐊᕐᑕᐅᓲᒍᕗᑦ ᐊᑯᑭᑦᑐᒥ. 

 

ᐊᑦᔨᐅᖏᒍᑎᖏᑦ ᐋᕐᓗᐃᑦ 

 

ᐋᕐᓗᐃᑦ ᐱᒻᒪᐅᑎᑕᐅᕗᑦ ᑕᒣᓐᓄᑦ ᓄᓇᖃᕐᕐᑳᓯᒪᔪᓄᑦ ᑲᓇᑕᒥᐅᓪᓗ ᐃᓄᖏᓐᓄᑦ.  ᐳᓚᕋᕐᑐᓕᕆᓂᕐᒧᑦ 

ᐃᓚᐅᑎᑕᐅᓲᑦ ᐱᓗᐊᕐᑐᒥᒃ Pacific ᓯᑦᔭᖏᓐᓂ, ᓯᓚᕐᔪᐊᓕᒫᒥᓗ ᑕᑯᑦᓴᐅᑎᑕᐅᓲᒍᑦᓱᑎᒃ 

ᐳᐃᑦᔪᕋᕐᕕᐊᓘᔮᕐᑐᓂ.  ᐋᕐᓗᐃᑦ British Columbia-ᒥ 500 ᐅᖓᑖᓃᒐᓗᐊᕐᓱᑎᒃ, ᓯᑕᒣᒍᓲᑦ ᐃᓚᒌᑦᓴᔦᑦ 

ᑲᑎᒪᓚᐅᕐᓯᒪᒐᑎᒃ ᑌᒣᒻᒪᓗ ᓇᓗᓇᕐᑐᓂᒃ ᐅᖄᖃᑎᒌᒍᓯᖃᓲᑦ.  ᐋᕐᓗᐃᑦ ᐱᐅᓯᖏᑦ, ᐆᑦᑑᑎᒋᑦᓱᒍ 

ᐊᕕᑦᑐᓗᐊᕐᕐᑲᔭᖕᖏᓂᖏᑦ ᓅᑦᑕᖏᑦᑐᑦ, ᐊᑯᓂ ᐱᐊᕋᕐᑖᓲᒍᖕᖏᓂᖏᑦ ᐃᓗᕐᕈᓯᒥᑎᒍᓪᓗ ᓲᖑᔪᒥᒃ 

ᐱᐅᓯᑐᖃᕐᓂᖏᑦ, ᐊᔪᒉᑦᑑᕗᑦ ᑕᕆᐅᕐᒥᐅᑕᑦᓴᔭᐅᑦᓴᕋᓗᐊ. 

 

ᐅᖑᒪᔭᐅᒍᑎᒋᓕᕐᑕᖏᑦ ᖃᓄᐃᓕᖓᒍᑕᐅᓂᖏᓪᓗ 

 

ᑲᓇᑕᒥ, ᐋᕐᓗᐃᑦ ᐅᖑᒪᔭᐅᔪᑦ ᑕᕆᐅᕐᒥᐅᑌᑦ ᐆᒪᔪᐃᑦ ᒪᓕᒐᖏᑦᑕ ᐃᓗᐊᓂ ᐃᖃᓗᓐᓂᐊᓂᕐᒧᑦ ᐱᖁᔭᐅᑉ 

ᐃᓗᐊᓂ.  ᑖᒃᑯᐊ ᑕᓪᓕᒣᒍᑦᓱᑎᒃ ᐋᕐᓗᐃᑦ ᑲᓇᑕᒥ ᖃᐅᔨᒐᓱᐊᕐᑕᐅᓯᒪᔪᑦ 2001-ᒥ ᓯᑕᒣᓪᓗ 

ᐊᓪᓚᑕᐅᓯᒪᔪᕕᓃᑦ ᐊᑦᑕᓇᕐᑐᒦᑐᐃᓐᓇᕆᐊᓖᑦ ᐱᖁᔭᖓᑕ ᐃᓗᐊᓂ.  ᓯᖁᓂᕐᒥᐅᔦᑦ ᓅᑦᑕᖏᕐᑑᓱᑎᒃ 

ᐋᕐᓗᐃᑦ ᐊᓪᓚᑕᐅᓯᒪᑎᓪᓗᒋᑦ ᓄᖑᑐᐃᓐᓇᕆᐊᖃᕐᓂᕋᕐᑕᐅᓱᑎᒃ, ᑕᕐᕋᒥᐅᔦᑦ ᓅᑦᑕᖏᕐᑑᓱᑎᒃ ᐊᒻᒪᓗ British 

Columbia-ᒥᐅᔦᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᓂᒃ ᑌᔭᐅᒍᑎᖃᕐᑎᓗᒋᑦ ᑕᕆᐅᑐᐃᓐᓇᒥᐅᔦᓪᓗ 

ᐃᓱᒫᓗᓐᓇᓕᕐᑐᓂᒃ ᑌᔭᐅᓂᖃᕐᑎᓗᒋᑦ.  ᐊᑦᓛᓐᑕᐅᑉ ᑕᕐᕋᕙᓯᖓᓂᒥᐅᔦᑦ ᐅᑭᐅᕐᑕᑐᒥᐅᓪᓗ ᐅᓄᕐᓂᖏᑦ 

ᖃᐅᔨᒪᔭᐅᓪᓗᐊᖏᑦᑐᑦ. 


